
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Mazkur maqolada qo‘shilgan qiymat solig‘ini hisoblash va undirish jarayonida uchraydigan asosiy tashkiliy, 
huquqiy va institutsional jihatlar tizimli yondashuv asosida tahlil qilinadi. Tadqiqotda QQS ma’muriyatchiligini yanada 
takomillashtirish zarurati, shuningdek, soliq krediti va qaytarish mexanizmlarining samaradorligini oshirish imkoniyatlari 
aniqlanadi. O‘rganish natijasida ushbu yo‘nalishdagi takomillashtirish choralari tadbirkorlik subyektlari faoliyatini qo‘llab-
quvvatlash hamda soliq tushumlarining barqaror shakllanishiga xizmat qilishi asoslab beriladi.

Kalit so‘zlar: qo‘shilgan qiymat solig‘i, soliq ma’muriyatchiligi, soliq krediti, soliqni undirish.
Abstract. This article analyzes the main organizational, legal, and institutional aspects of calculating and collecting 
value added tax using a systemic approach. The study highlights the need to further improve VAT administration and 
identifies opportunities to enhance the effectiveness of tax credit and refund mechanisms. The results substantiate that 
implementing improvement measures can support business activity and contribute to the stable formation of tax revenues.

Keywords: value added tax, tax administration, tax credit, tax collection.
Аннотация. В данной статье на основе системного подхода анализируются основные организационные, 
правовые и институциональные аспекты, проявляющиеся в процессе исчисления и взимания налога на 
добавленную стоимость. В ходе исследования выявляется необходимость дальнейшего совершенствования 
налогового администрирования НДС, а также возможности повышения эффективности механизмов налогового 
кредита и возврата налога. Обосновано, что реализация соответствующих мер способствует поддержке 
предпринимательской деятельности и формированию устойчивых налоговых поступлений.

Ключевые слова: налог на добавленную стоимость, налоговое администрирование, налоговый кредит, взимание 
налога.

K I R I S H 
Qo‘shilgan qiymat solig‘i (QQS) zamonaviy soliq tizimlarida davlat byudjeti daromadlarini shakllantirishda 

hal qiluvchi ahamiyatga ega bo‘lgan universal bilvosita soliq turlaridan biri hisoblanadi. Mazkur soliq turi ishlab 
chiqarish va ayirboshlash jarayonlarining barcha bosqichlarida yaratiladigan qo‘shilgan qiymatga nisbatan 
undirilishi orqali iqtisodiy munosabatlarning keng doirasini qamrab oladi hamda keng soliq bazasiga egaligi 
bilan ajralib turadi. Xalqaro amaliyotda QQS fiskal samaradorligi yuqori va nisbatan neytral soliq sifatida e’tirof 
etilib, ko‘plab mamlakatlarda davlat moliyaviy barqarorligini ta’minlashning muhim manbalaridan biri bo‘lib 
xizmat qiladi.

Shu bilan birga, QQSning nazariy jihatdan samarali soliq mexanizmi ekanligi uni amaliyotda qo‘llash 
jarayonida takomillashtirish talab etiladigan jihatlar mavjudligini inkor etmaydi. Aksincha, QQSni hisoblash, soliq 
krediti mexanizmlarini qo‘llash, qaytarish (refund) jarayonlarini tashkil etish hamda undirish ustidan nazoratni 
amalga oshirishda yuzaga keladigan ma’muriy va institutsional murakkabliklar uning iqtisodiy samaradorligiga 
ta’sir ko‘rsatishi mumkin. Shu jihatdan, QQS nafaqat fiskal vosita, balki yuqori darajada takomillashtirilgan soliq 
ma’muriyatchiligini talab etuvchi muhim soliq instituti sifatida namoyon bo‘ladi.

Rivojlanayotgan mamlakatlar, jumladan O‘zbekiston iqtisodiyoti sharoitida QQSning ahamiyati yanada 
ortib bormoqda. Bozor iqtisodiyotiga o‘tish jarayonlari, tadbirkorlik subyektlari sonining o‘sishi, ishlab chiqarish 
va xizmatlar sohasida qo‘shilgan qiymat zanjirlarining kengayishi QQSni hisoblash va undirish mexanizmlarini 
samarali tashkil etishni obyektiv zaruratga aylantirmoqda. Shu bilan birga, iqtisodiyotda soya sektorining 
mavjudligi, naqd pul aylanmasining yuqori ulushi hamda soliq intizomini yanada mustahkamlash zarurati 
QQSni undirish jarayonida samaradorlikni oshirish bo‘yicha izchil chora-tadbirlar ko‘rishni taqozo etadi.

O‘zbekiston Respublikasida so‘nggi yillarda soliq tizimini isloh qilish doirasida QQS mexanizmlarini 
takomillashtirishga alohida e’tibor qaratilmoqda. QQS stavkalarining optimallashtirilishi, elektron hisob-
fakturalar tizimining joriy etilishi, soliq hisobotlarini raqamlashtirish hamda soliq nazoratining zamonaviy 
shakllarini qo‘llash ushbu yo‘nalishda amalga oshirilgan muhim chora-tadbirlar hisoblanadi. Biroq amaliy tajriba 
shuni ko‘rsatadiki, mazkur islohotlar bilan bir qatorda QQSni hisoblash va undirish jarayonida soliq to‘lovchilar 
hamda soliq organlari o‘rtasidagi hamkorlikni yanada mustahkamlash, me’yorlarni bir xil talqin qilish hamda 
jarayonlarni soddalashtirish yo‘nalishlarida qo‘shimcha imkoniyatlar mavjud.

M A V Z U G A  O I D  A D A B I Y O T L A R  S H A R H I
Qo‘shilgan qiymat solig‘i davlat moliyasi hamda soliq siyosati sohasida eng ko‘p tadqiq etilgan bilvosita 

soliqlardan biri hisoblanadi. Xorijiy ilmiy adabiyotlarda ushbu soliq turi, avvalo, davlat byudjeti daromadlarini 
barqaror shakllantirishga xizmat qiluvchi, keng qamrovli va samaradorligi yuqori moliyaviy instrument sifatida 
baholanadi [1]. Tadqiqotchilar qo‘shilgan qiymat solig‘ining asosiy ustun jihati sifatida ishlab chiqarish hamda 
xizmatlar ko‘rsatish zanjirining har bir bosqichida faqat yangidan yaratilgan qiymatga soliq solinishini qayd 
etadilar.

Davlat moliyasi nazariyasiga oid klassik xorijiy tadqiqotlarda qo‘shilgan qiymat solig‘i iqtisodiy betaraflikka 
yaqin bo‘lgan soliq shakli sifatida tavsiflanadi [1]. Ushbu yondashuvga ko‘ra, soliq tizimi to‘g‘ri tashkil etilgan 
sharoitda ishlab chiqarish omillarining joylashuvi va investitsiya qarorlariga sezilarli darajada salbiy ta’sir 
ko‘rsatmaydi. Shu bilan birga, mualliflar QQSning hisob-kitob mexanizmlari nisbatan murakkab bo‘lishi 
mumkinligini ham ta’kidlab, bu jarayonda tashkiliy va ma’muriy resurslardan samarali foydalanish muhim 
ekanini ko‘rsatadilar.

Xorijiy empirik tadqiqotlarda qo‘shilgan qiymat solig‘ini undirish samaradorligi soliq boshqaruvi tizimining 
rivojlanganlik darajasi bilan bevosita bog‘liq ekani asoslab berilgan [2]. Mazkur ishlarda soliqni hisoblash va 
undirish jarayonida hujjatlashtirishni kuchaytirish, hisob hujjatlari ishonchliligini ta’minlash hamda nazorat 
mexanizmlarini modernizatsiya qilish orqali samaradorlikni oshirish imkoniyatlari yoritib beriladi. Tadqiqotchilar 
ushbu omillar soliq tushumlarining barqarorligiga hamda byudjet barqarorligini mustahkamlashga xizmat 
qilishini qayd etadilar.

Bir qator xorijiy ilmiy maqolalarda qo‘shilgan qiymat solig‘i bo‘yicha yo‘qotishlarni baholash masalalari 
chuqur tahlil qilingan [3]. Ushbu tadqiqotlarda hisoblangan soliq va amalda undirilgan soliq o‘rtasidagi tafovut 
soliq tizimida takomillashtirish talab etiladigan yo‘nalishlarni aniqlashda muhim ko‘rsatkich sifatida talqin etiladi. 
Mualliflarning fikricha, mazkur tafovutni kamaytirish soliq intizomini mustahkamlash, shaffof hisob-kitobni 
rivojlantirish hamda nazoratning samarali usullarini kengaytirish bilan bog‘liqdir.

Ayrim xorijiy tadqiqotlar qo‘shilgan qiymat solig‘ining tadbirkorlik subyektlari moliyaviy holatiga ta’sirini 
o‘rganishga bag‘ishlangan [4]. Ushbu ishlarda soliqni qaytarish jarayonlarini optimallashtirish korxonalarning 
aylanma mablag‘laridan samarali foydalanishini qo‘llab-quvvatlashi, natijada ishlab chiqarish hajmi va 
investitsiya faolligini rag‘batlantirishi ilmiy asoslab berilgan. Shu sababli, mualliflar soliqni qaytarish 
mexanizmlarini soddalashtirish hamda tezkorlashtirish muhimligini ta’kidlaydilar.

Xorijiy ilmiy adabiyotlarda qo‘shilgan qiymat solig‘ining ijtimoiy ta’siri ham alohida tadqiqot obyekti 
sifatida ko‘rib chiqilgan [5]. Tadqiqotchilar ushbu soliqning regressivlik xususiyatlarini qayd etib, aholining past 
daromadli qatlamlari uchun soliq yukini muvozanatlashtirish zarurligini ko‘rsatadilar. Shu munosabat bilan, 
ayrim mualliflar imtiyozli stavkalar hamda kompensatsiya mexanizmlarini joriy etish orqali ijtimoiy muvozanatni 
ta’minlash imkoniyatlarini asoslaydilar.

So‘nggi yillarda xorijiy tadqiqotlarda qo‘shilgan qiymat solig‘ini raqamli asosda boshqarish masalalari 
muhim ilmiy yo‘nalish sifatida shakllanmoqda [6]. Ushbu ishlarda elektron hisob hujjatlari, avtomatlashtirilgan 
soliq nazorati hamda real vaqt rejimidagi monitoring tizimlari soliq tushumlarining barqarorligini ta’minlash va 
yashirin iqtisodiyot ulushini qisqartirishga xizmat qiluvchi samarali vosita sifatida baholanadi. Mualliflar raqamli 
yondashuvlar inson omili bilan bog‘liq xatolarni kamaytirishi hamda soliq boshqaruvi samaradorligini oshirishini 
ta’kidlaydilar.

Xalqaro qiyosiy tadqiqotlarda turli mamlakatlarda qo‘shilgan qiymat solig‘i stavkalari va soliq bazasining 
farqlari tahlil qilingan [7]. Ushbu tadqiqotlarda soliq siyosatining natijadorligi nafaqat stavkalar darajasi, balki 
soliq intizomi hamda soliq boshqaruvi sifatiga ham bevosita bog‘liq ekani ilmiy jihatdan asoslab berilgan. Bu 
holat soliq siyosatini shakllantirishda kompleks yondashuv zarurligini ko‘rsatadi.

Rivojlanayotgan mamlakatlarga bag‘ishlangan xorijiy ilmiy ishlarda qo‘shilgan qiymat solig‘ini joriy etish va 
isloh qilish jarayonlarining ko‘p qirrali xususiyatlari yoritilgan [8]. Tadqiqotchilar soliq islohotlarining natijadorligi 
soliq idoralarining institutsional salohiyati, ijtimoiy-iqtisodiy barqarorlik hamda soliq to‘lovchilarning ongli 
munosabati bilan chambarchas bog‘liq ekanini ta’kidlaydilar.

T A H L I L  V A  N A T I J A L A R 
Qo‘shilgan qiymat solig‘ini hisoblash va undirishning umumiy samaradorligi, eng avvalo, soliq tizimining 

tashkiliy tuzilmasi qanchalik puxta shakllantirilganligi, huquqiy-me’yoriy asoslarning aniqligi hamda soliq 
ma’muriyatchiligi mexanizmlarining uzluksiz va izchil ishlash darajasi bilan belgilanadi. Mazkur soliq turining 
fiskal hamda tartibga soluvchi funksiyalarini to‘liq amalga oshirishi soliq boshqaruvi tizimining institutsional 
imkoniyatlari, nazorat va hisob mexanizmlarining uyg‘unligi, shuningdek, soliq to‘lovchilar bilan o‘zaro hamkorlik 
munosabatlarining sifati bilan bevosita bog‘liqdir.

1-jadval. Qo‘shilgan qiymat solig‘ini hisoblash jarayonidagi asosiy muammolar
Muammo yo‘nalishi Muammoning mazmuni Iqtisodiy va institutsional oqibatlar
Hisob-kitob 
murakkabligi

QQSni aniqlashda ko‘p bosqichli hujjatlashtirish va 
murakkab tartiblarning mavjudligi

Tadbirkorlik subyektlarida qo‘shimcha vaqt 
va tashkiliy xarajatlarning yuzaga kelishi

Soliq krediti 
mexanizmi

Kirim QQSni chegirish tartibining yetarli darajada 
aniq emasligi

Soliq nizolari ko‘payishi va soliq organlari 
bilan ziddiyatlarning kuchayishi

Qaytarish jarayonlari QQSni qaytarish mexanizmlarining sekin ishlashi Korxonalarning aylanma mablag‘lari muzlab 
qolishi

Huquqiy noaniqlik Ayrim me’yoriy qoidalarning turlicha talqin qilinishi Soliq xavfining ortishi va biznes muhitining 
beqarorlashuvi

Manba: muallif tomonidan tayyorlandi

Jadvaldan ko‘rinib turibdiki, QQSni hisoblash jarayonida uchraydigan holatlar asosan tashkiliy va huquqiy 
xarakterga ega. Hisob-kitob tartiblarining nisbatan murakkabligi kichik va o‘rta tadbirkorlik subyektlari uchun 
ayniqsa sezilarli bo‘lib, ularning moliyaviy hamda ma’muriy yukini bilvosita oshirishi mumkin. Soliq krediti 
mexanizmidagi ayrim noaniqliklar esa soliq masalalari bo‘yicha tushunmovchiliklarning yuzaga kelishiga sabab 
bo‘lib, soliq tizimiga bo‘lgan ishonchni mustahkamlash zaruratini ko‘rsatadi.

Shuningdek, QQSni qaytarish jarayonlarining ma’lum darajada cho‘zilishi iqtisodiy faoliyatda resurslar 
aylanishiga ta’sir ko‘rsatib, ishlab chiqaruvchi korxonalar uchun likvidlikni boshqarish masalalarini 
dolzarblashtiradi. Mazkur holat investitsion faollikni qo‘llab-quvvatlash nuqtayi nazaridan qaytarish 
mexanizmlarini yanada takomillashtirish zarurligini anglatadi. Huquqiy me’yorlarning turlicha talqin qilinishi esa 
soliq tavakkalchiliklarini oshirishi mumkin bo‘lib, tadbirkorlik faoliyatining barqarorligini ta’minlashda normativ 
aniqlikni kuchaytirish muhimligini ko‘rsatadi.

2-jadval. Qo‘shilgan qiymat solig‘ini undirish jarayonidagi muammolar va ularning oqibatlari
Muammo yo‘nalishi Muammoning mazmuni Natijaviy ta’sir

Nazorat mexanizmlari Soliq nazoratining asosan ma’muriy tekshiruvlarga 
tayanishi Resurslarning samarasiz taqsimlanishi

Yashirin aylanmalar Hujjatsiz savdo va norasmiy bitimlarning mavjudligi Byudjet daromadlarining to‘liq 
shakllanmasligi

Soliq intizomi Soliq to‘lovchilarning ixtiyoriy bo‘ysunish darajasining 
pastligi

Majburiy undirish choralarining 
kuchayishi

Axborot tizimlari Soliq ma’lumotlarining yetarli darajada 
integratsiyalanmaganligi Nazorat samaradorligining cheklanishi

Manba: muallif tomonidan tayyorlandi

Ikkinchi jadval QQSni undirish jarayonida uchraydigan ayrim jihatlar tizimli xususiyatga ega ekanini 
ko‘rsatadi. Nazorat mexanizmlarining asosan an’anaviy tekshiruvlarga tayanishi soliq organlari resurslaridan 
yanada samarali foydalanish imkoniyatlarini kengaytirish zarurligini bildiradi. Bunday yondashuv ko‘proq 
holatlarga javob berishga yo‘naltirilgan bo‘lib, profilaktik nazorat elementlarini kuchaytirish orqali jarayon 
samaradorligini oshirish mumkin.

Yashirin aylanmalar hamda norasmiy bitimlarning mavjudligi QQS tushumlarining barqaror shakllanishiga 
ta’sir ko‘rsatuvchi omillardan biri hisoblanadi. Mazkur holat soliq bazasini kengaytirish hamda fiskal barqarorlikni 

mustahkamlash bo‘yicha qo‘shimcha chora-tadbirlarni amalga oshirish zarurligini anglatadi. Soliq intizomini 
oshirish masalasi esa soliq to‘lovchilar bilan soliq organlari o‘rtasida ishonchga asoslangan hamkorlik 
munosabatlarini yanada rivojlantirish muhimligini ko‘rsatadi.

Axborot tizimlarining yetarli darajada uyg‘unlashmaganligi QQSni undirish jarayonida zamonaviy tahliliy 
hamda oldini oluvchi nazorat usullarini kengroq qo‘llash imkoniyatlarini cheklashi mumkin. Shu bois, ma’lumotlar 
almashinuvi va raqamli integratsiyani kuchaytirish orqali soliq tizimining moslashuvchanligini oshirish hamda 
samaradorligini mustahkamlash imkoniyati yuzaga keladi.

X U L O S A  V A  T A K L I F L A R 
O‘tkazilgan tahlil natijalari shuni ko‘rsatadiki, qo‘shilgan qiymat solig‘ini hisoblash va undirish jarayonlari 

ko‘p qirrali bo‘lib, ularning samaradorligi soliq tizimidagi huquqiy, tashkiliy hamda institutsional omillar bilan 
uzviy bog‘liqdir. Mazkur jarayonlarda takomillashtirishga ehtiyoj mavjudligi soliq tushumlarining yanada 
barqaror shakllanishi, tadbirkorlik subyektlarining moliyaviy barqarorligini qo‘llab-quvvatlash hamda soliq 
tizimiga bo‘lgan ishonchni mustahkamlash uchun muhim ahamiyat kasb etadi.

Shu sababli, QQS tizimini takomillashtirish faqat soliq stavkalari yoki alohida tartiblarni o‘zgartirish bilan 
cheklanmasdan, soliq ma’muriyatchiligini kompleks rivojlantirishni, huquqiy aniqlikni kuchaytirishni hamda 
soliq to‘lovchilar bilan ishonchga asoslangan hamkorlik munosabatlarini shakllantirishni taqozo etadi. Mazkur 
yondashuv qo‘shilgan qiymat solig‘ining fiskal samaradorligini oshirish bilan bir qatorda, barqaror va sog‘lom 
soliq muhitini shakllantirishga xizmat qiladi.

Qo‘shilgan qiymat solig‘ini hisoblash va undirish samaradorligini oshirish, avvalo, soliq ma’muriyatchiligini 
institutsional jihatdan yanada takomillashtirishni talab etadi. Shu maqsadda QQSni hisoblash tartiblarini 
maksimal darajada soddalashtirish, huquqiy me’yorlarning aniq va bir xil talqin qilinishini ta’minlash hamda 
soliq krediti va qaytarish mexanizmlarini shaffof asosda takomillashtirish zarur. Ayniqsa, soliqni qaytarish 
jarayonlarida avtomatlashtirilgan va oldindan belgilangan tartiblarni joriy etish tadbirkorlik subyektlarining 
moliyaviy barqarorligini mustahkamlashga xizmat qiladi.

Shuningdek, QQSni undirish jarayonida an’anaviy ma’muriy nazoratdan profilaktik va xavfga asoslangan 
nazorat mexanizmlariga bosqichma-bosqich o‘tish muhim hisoblanadi. Soliq to‘lovchilarning xulq-atvorini tahlil 
qilishga asoslangan yondashuv, axborot tizimlarining integratsiyalashuvi hamda soliq to‘lovchilar bilan ochiq 
muloqotni kuchaytirish soliq intizomini oshirishga hamda iqtisodiyotda shaffoflikni kengaytirishga xizmat qiladi. 
Bu jarayonda soliq organlarining tashkiliy salohiyatini oshirish va inson omiliga bog‘liq xatolarni kamaytirish 
alohida ahamiyat kasb etadi.

